
Sakspapir
Sakshandsamar Arkiv ArkivsakID
Kristin Handeland FE-033 22/446

Saksnr Utval Type Dato
004/22 Eldrerådet PS 16.11.2022

Godkjenning av møteinnkalling og sakliste

Saksutgreiing:

Forslag til vedtak:
 Møteinnkalling og sakliste vert godkjent.

Eldrerådet - 004/22

ELD - behandling:

ELD - vedtak:
 Møteinnkalling og sakliste vert godkjent.

Samrøystes vedteke. 



Sakspapir
Sakshandsamar Arkiv ArkivsakID
Kristin Handeland FE-033 22/446

Saksnr Utval Type Dato
005/22 Eldrerådet PS 16.11.2022

Godkjenning av møtebok

Vedlegg:
Protokoll - Eldrerådet

Saksutgreiing:

Forslag til vedtak:
Møtebok frå sist møte vert godkjent.

Eldrerådet - 005/22

ELD - behandling:

ELD - vedtak:
Møtebok frå sist møte vert godkjent.

Samrøystes vedteke.



Sakspapir
Sakshandsamar Arkiv ArkivsakID
Nadine Gutte-Preusse FE-230, FA-G10 22/421

Saksnr Utval Type Dato
006/22 Eldrerådet PS 16.11.2022
098/22 Formannskapet PS 22.11.2022

Kommunestyret PS

Justering av sats for omsorgsstønad 2023

Saksutgreiing:
Saksopplysningar
Omsorgsstønad er lovfesta i Helse-og omsorgsloven § 3-6 tredje ledd. Omsorgsstønad for særleg 
tyngande omsorgsoppgåver vert tildelt etter bestemte kriterier og skal gjera det mogleg for private 
omsorgspersonar å oppretthalda omsorgsarbeidet for sine næraste. Omsorgsstønad kan sjåast på 
som ei form for oppvurdering av det ubetalte omsorgsarbeidet. Private omsorgsytare skal få noko 
betaling for det omsorgsarbeidet dei gjer. Betalinga dekkar som regel ikkje dei reelle utgiftane eller 
inntektstap for den som ytar omsorga. Søkjaren har rett på berekning av kva for eit timetal ytinga 
vert betalt for. Det skal vidare skje ein konkret utmåling ut frå ein timesats som vanlegvis ikkje skal 
vera under det lønt personell får. Viser i tillegg til  dei utarbeidde retningslinjer for omsorgsløn i Fedje 
kommune (vedtak K-010/04).

Vurdering
Timesats for omsorgsstønad låg på kr.171,57 for 2022. Det er vanleg at kommunane set fast timeløna 
til dei som får omsorgsstønad likt med timeløna til stilling utan særskilt krav om utdanning. 
Kommunen fastset sjølv kor mange timar dei skal gje omsorgstsønad for. Den som får 
omsorgsstønad, må betala skatt for det, og kommunen må betala arbeidsgjeveravgift. Justert med 
normal lønsstigning utgjer dette ei timeløn på kr.176,65 for 2023.
Regjeringa ser på omsorgsstønad som skattepliktig yting og anbefalar at satsane vert justert i takt 
med utviklinga av grunnbeløpet til folketrygda. Dermed bør maksbeløpet setjast fast til grunnbeløpet 
til folketrygda på kr.111477 per år. Dette svarer til kr.9290 per månad.

Folkehelse
Omsorgsstønad gir rom for personar med store omsorgsbehov å bu lengre heime såframt dei har ein 
omsorgsperson dei kan støtte seg på. Dette står i tråd med reforma «Leve heile livet».

Miljø

Økonomi
Kommunane har etter lova plikt til å ha ei ordning med omsorgsstønad, og det må setjast av 
tilstrekkeleg midlar til dette formålet. Kommunen kan ikkje avslå ein søknad om omsorgstsønad 
grunngjeve med at ein ikkje har denne ordninga eller at det ikkje er pengar til rådvelde. Ordninga har 
hittil ikkje vore nytta i noko omfang i kommunen, men det kan endra seg avhengig av kva tilgang det 
er på til døme sjukeheimsplassar eller heimesjukepleie i høve til etterspurnad. Det er per i dag ikkje 
budsjettert for denne ordninga.



Konklusjon
Timesats er utrekna med basis i kva som er vanleg praksis og justert med forventa lønsauke. 
Maksbeløp er tilpassa statlege føringar.

Forslag til vedtak:
Med  verknad  frå  01.01.2023  vert  timesatsen  for  omsorgsstønad  satt  til  kr.176,65  og  
maksbeløpet vert satt til kr.9290 per månad.

Eldrerådet - 006/22

ELD - behandling:

ELD - vedtak:
Med  verknad  frå  01.01.2023  vert  timesatsen  for  omsorgsstønad  satt  til  kr.176,65  og  
maksbeløpet vert satt til kr.9290 per månad.
Samrøystes vedteke.



Sakspapir
Sakshandsamar Arkiv ArkivsakID
Nadine Gutte-Preusse FE-230, FA-G10 22/421

Saksnr Utval Type Dato
007/22 Eldrerådet PS 16.11.2022
099/22 Formannskapet PS 22.11.2022

Kommunestyret PS

Justering av satsar for matombringing 2023

Saksutgreiing:
Saksopplysningar
Tenesta er ikkje lovpålagt, men vert vurdert ut frå søkjaren sine behov for helse-og omsorgstenester 
etter Lov om helse-og omsorgstjenester i kommunen § 3-1 og § 3-2. Føremålet med tenesta er å gi 
eldre, funksjonshemma og andre gruppar tilgang til varm og næringsrik mat som eit førebyggjande 
helsetiltak. Maten vert laga på institusjonskjøkken ved Fedje sjukeheim og direkte tilkøyrd til heimen 
til brukarane. Ein kan tinga middag alle vekedagar og på heilagdagar, utanom laurdagar.

Vurdering
Både årleg lønsutvikling og ein auke i konsumindeks påverkar kostnadane for innkjøp av råvarane, 
matlaging og levering. Pr. i dag kostar eit fullt måltid med dessert inkludert heimkøyring kr.104. Eit 
halvt måltid med dessert kostar kr.52, eit fullt måltid utan dessert kr.88 og eit halvt måltid utan 
dessert kr.38.

Folkehelse
Statistisk sett lever vi lengre og er friskare jo lengre utdanning og høgare inntekt vi har. Sosial 
forskjell i helse dannar såleis mønster av ein helsegradient gjennom heile folkesetnaden. Ein auke i 
satsen for matombringing vil difor belasta låginntektshushald forholdsvis sterkare enn hushald med 
høgare inntekt. For å påverke helsegradienten og såleis å fremja folkehelsa ville det vore naudsynt 
med graderte batalingssatsar, slik at låginnteksthushald betalar mindre enn hushald med høgare 
inntekt.

Miljø

Økonomi
Satsen bør justerast i tråd med framtidig prisauke og lønsvekst.

Konklusjon
Satsane bør aukast som følgjande:

Fullt måltid med dessert                     frå kr.104                    til kr.108
Fullt måltid utan dessert                    frå kr.88                    til kr.90
Halvt måltid med dessert                     frå kr.52                    til kr.54
Halvt måltid utan dessert                    frå kr.38                    til kr.40
Dessert                                         frå kr.16                    til kr.17  



Forslag til vedtak:
Satsane for matombringing vert oppjustert med verknad frå 01.01.2023 som følgjande:
Fullt måltid med dessert          kr.108
Fullt måltid utan dessert           kr.90
Halvt måltid med dessert          kr.54
Halvt måltid utan dessert          kr.40
Dessert                                         kr.17

Eldrerådet - 007/22

ELD - behandling:
Erling Herøy (H) fremja forslag om at satsane for matombringing for 2023 vert ståande på nivået frå 
2022. Eldrerådet vil ikkje auka satsane på matombringing for 2023. 

ELD - vedtak:
Satsane for matombringing vert ikkje auka for 2023. 
Samrøystes vedteke. 



Sakspapir
Sakshandsamar Arkiv ArkivsakID
Nadine Gutte-Preusse FE-230, FA-G10 22/421

Saksnr Utval Type Dato
008/22 Eldrerådet PS 16.11.2022
100/22 Formannskapet PS 22.11.2022

Kommunestyret PS

Justering av satsar for praktisk bistand - heimehjelp 2023

Saksutgreiing:
Saksopplysningar
Kommunen kan i tråd med Helse-og omsorgsloven § 3-2 fyrste ledd nr.6 bokstav b krevja betaling for 
praktisk bistand (óg kalla for heimehjelp). Kommunen sjølv kan setja fast betalingssatsar og reglar for 
betaling. Forskrift om egenandel for kommunale helse-og omsorgstjenester slår fast at dersom ein 
husstand sin samla skattbare nettoinntekt før særfradrag er under 2G, så kan samla eigenandel ikkje 
vera høgare enn 215 NOK/månad. Kommunen skal dessutan minst årleg oppdatera 
eigenandelsvedtaket ut frå nye opplysningar i likning og ny G, jfr. Forskriften § 8. Kommunen kan 
ikkje ta høgare betaling enn sjølvkost. Sjølvkost vert berekna til ei gjennomsnittleg timeløn for den 
tenesta som vert utført, tillagt sosiale utgiftar og administrasjonsutgiftar som skal utgjera 10 prosent 
av timeløna og sosiale utgiftar. For Fedje kommune er sjølvkost etter desse premissane berekna til 
348 NOK/time.

Vurdering
Forslag til nye betalingssatsar for praktisk bistand i 2022:

Inntekt Eksisterande satsar 
(kr/time)

Forslag nye satsar 
2022 (kr/time)

Maks betaling per 
månad (kr)

Under 2G 105 (210) 108 215
2-3G 153 (961) 159 997
3-4G 225 (1321) 233 1370
4-5G 306 (1619) 317 1679
Over 5G 346 (1923) 348 1994

1G= kr.111477 per 01.05.2022

Folkehelse: Helsa i befolkninga varierar mellom ulike gruppar: etter inntekt, utdanning, yrke, kjønn 
og etnisk og kulturell bakgrunn (helsegradienten). Betaling for praktisk bistand tilpassa til hushald 
sine samla inntekt vil såleis bidra til ei viss utjamning av helsegradienten, særleg i låginntektshushald.

Miljø

Økonomi

Konklusjon
Satsane for praktisk bistand er justert i tråd med nasjonale føringar og ei berekning av sjølvkost for 
teneste.



Forslag til vedtak:
Betalingssatsane for praktisk bistand i 2022 vert justert som føreslått i tabellen ovenfor.

Eldrerådet - 008/22

ELD - behandling:
Eldrerådet lurar på om det er ein feil  tabellen som ligg i saka? 

ELD - vedtak:
Betalingssatsane for praktisk bistand i 2022 vert justert som føreslått i tabellen ovenfor.
Samrøysts vedteke. 



Sakspapir
Sakshandsamar Arkiv ArkivsakID
Nadine Gutte-Preusse FE-230, FA-G10 22/421

Saksnr Utval Type Dato
009/22 Eldrerådet PS 16.11.2022
101/22 Formannskapet PS 22.11.2022

Kommunestyret PS

Justering av satsar for tryggleiksalarm og velferdsteknologi 2023

Saksutgreiing:
Saksopplysningar
Tenesta er ikkje lovpålagt, men vurderast ut frå behovet til søkjaren for helse-og omsorgstenesta 
etter lov om helse-og omsorgstjenester i kommunen § 3-1 og § 3-2. Føremål er å gje brukaren 
tryggleik ved trong for akutt hjelp og for åutsetje institusjonsinnlegging, slik at brukaren kan klara seg 
betre og lengre i eigen heim. 
Kommunane kan krevje eigenandel for velferdsteknologi etter Helse-og omsorgstjenesteloven § 11-2 
så sant velferdsteknologi vert brukt førebyggjande og ikkje erstatter ein anna helseteneste. Dersom 
det vert ytt velferdsteknologiske hjelpemidlar til helsehjelp i heimen, altså erstatning for ein anna 
helseteneste etter Helse-og omsorgstjenesteloven § 3-2 første ledd nr.6 bokstav a, har kommunen 
ikkje tilgang til å krevje eigenandel.

Vurdering
Kostnadane for drift av velferdsteknologiske løysingar er per i dag på rundt kr.100 000 per år. Desse 
splitta seg i lisensavgiftar til sjølve teknologien og datateknologien. Hovudutgiftar er budsjettert 
under telefoni da fakturaene er vanskelege å splitte i telefoni, datateknologi og lisensavgiftar.

Folkehelse

Miljø

Økonomi
For å kunne bruke velferdsteknologiske hjelpemidlar betalar kommunen både etableringskostnadar 
og månadlege lisensavgiftar. Ved førebyggjande bruk av velferdsteknologien som fell under Helse- og 
kommuneomsorgstjenesteloven § 11-2 kan kommunen krevja at etableringskostnadar for dei ulike 
teknologier vert betalt av brukaren sjølv. Alternativet kan vera at brukaren betalar dei månadlege 
lisensavgiftar. Dermed vert kostnadane fordelt på både brukarar og kommune.

Satsane er fortsatt ikkje justert frå leverandør sin side ennå, me må difor forhalde oss til satsane til 
2021.

Teknologi Etableringskostnad pr einhet 
(kr)

Lisensavgift pr månad pr 
brukar (kr)

Dignio pilly – 
medisindispenser

3102,36 304,38

GX8 – tryggleiksalarm 2904,69 204,40



Safemate Trigger two – GPS 2207,65 218,79
Safemat Track three - GPS 2629,41 218,79

Gratis velferdsteknologi vil føre til ein større økonomisk belastning for kommunen. 
Per i dag er det mellom 15 og 20 brukarar av tryggleiksalarm, men talet kan vera varierande etter 
behov. Av desse brukarar er det sannsynlegvis berre ein eller to som fell under § 11-2. Hovudparten 
av brukarane får velferdsteknologiske hjelpemidlar etter § 3-2 og kan dermed ikkje krevjast for 
eigenandel.
Konklusjon
Økonomisk sett vil det ikkje vera stor gevinst dersom ein krevjar eigenbetaling frå dei brukarar som 
faller innunder Helse- og omsorgstjenesteloven § 11-2, men bruk av velferdsteknolgi kan gje ein stor 
gevinst for brukarane i form av livskvalitet og sjølvstende.

Forslag til vedtak:
Gratis bruk av velferdsteknologiske hjelpemidlar for alle brukarar.

Eldrerådet - 009/22

ELD - behandling:
Eldrerådet er glad for at kommunen kan tilby denne tenesta gratis. 

ELD - vedtak:
Gratis bruk av velferdsteknologiske hjelpemidlar for alle brukarar.
Samrøystes vedteke. 



Sakspapir
Sakshandsamar Arkiv ArkivsakID
Berit Karin Rystad 22/451

Saksnr Utval Type Dato
107/22 Formannskapet PS 22.11.2022

Kommunestyret PS
012/22 Ungdomsrådet PS 16.11.2022
010/22 Eldrerådet PS 16.11.2022

Arbeidsmiljøutvalet PS
Kommunestyret PS

Kommunebudsjettet for 2023 og økonomiplan for 2023-2026

Vedlegg:
Budsjett Fedje Kommune 2023

Saksutgreiing:
Saksopplysningar
Kommunedirektøren fremmar i denne saka sitt framlegg til kommunebudsjett 2023 og økonomiplan 
for perioden 2023-2026 i same dokument. Vurderingar og konklusjonar er i sin heilskap tekne inn 
som del av dokumentet.

Veksten for Fedje kommune i frie inntekter er lågast i fylket med 1,7 %. Lærdal får høgast vekst med 
6,5%.  Fedje får kr 61 359 000,- i frie inntekter i 2023 slik som forslag til statsbudsjett ligg føre.  Den 
låge veksten er fyrst og fremst ein konsekvens av negativ folketalsutvikling. Kommunedirektøren legg 
difor fram eit stramt budsjett som legg opp til ein vidareføring av tenestetilbodet på ca. same nivå 
som det er i dag. Kommunedirektøren foreslår endring i fleire tilbod og tenester og auke i 
betalingssatsar på grunn av generell prisauke, høge utgifter til straum, høgare rente og låg vekst i frie 
inntekter. Kommunedirektøren foreslår mellom anna å fjerne pendlartilskot på grunn av at ferja no 
er gratis og å innføre betaling i barnehagen.

Regjeringa har foreslått fleire tiltak for å redusere prisstigning, aukande rente og dekke inn utgifter 
som staten har til flyktningar og krigen i Ukraina. For Fedje kommune er konsekvensen at me får 
mindre utbytte frå BKK og havbruksfond. Dette gjer handlingsrommet lite når vi veit at utgiftene vil 
auke, mellom anna til straum.

Kommunedirektøren ber kommunestyret merke seg: 
· Fedje barnehage har auke i tal born og me må difor auke tal tilsette for å være innafor 

lovkravet til barnehage. Me ynskjer å få inn ein lærling i barnehagen frå august 2023. Me vil 
vidareføre lærling på sjukeheimen. Kommunedirektøren foreslår å halde barnehagen 
stengt i fellesferien (3 veker). Grunngjevinga er at det er få born som brukar tilbodet, og 
det vil gjere ferieavviklinga til personalet enklare å få til. Kommunedirektøren foreslår å 
innføre betaling i barnehagen. Betaling er foreslått til å være lågaste sats.

· Me må sjå på organiseringa av SFO og korleis me kan utnytte ressursar i barnehage og 



skule for å få eit mest mogleg tenleg tilbod i forhold til kostnadar. 

· Ny legeteneste vil ha høgare driftskostnader i 2023, men her er det enno noko usikkerheit. 
Dette er knytt til avtalar me kan få med Helse Bergen og legevaktordninga i Alver og korleis 
me klarar å drive tenesta mest mogleg effektivt.

· Det er auke i utgifter til sosialtenester. Dette skuldast utgifter til mellom anna dei 20 nye 
innbyggarane frå Ukraina (og dei 10 som me ventar skal komme). Me har og styrka 
innsatsen i flyktningarbeidet med 50% midlertidig stilling som miljøarbeider.

· Det er ein lita nedgang i skulebudsjettet for 2023 sjølv om skulen har fått fleire born frå 
Ukraina og driv vaksenopplæring. Dette skuldast at skulen får eigne overføringar til dette 
arbeidet. 

· Oppmålingsingeniøren gjekk av med pensjon i 2022 og Fedje kommune skal no kjøpe desse  
tenestene av Austrheim kommune. Deira gebyrregulativ for oppmåling/matrikkelføring er 
monaleg høgare enn Fedje sitt regulativ. Sjå utgreiing i eiga sak om gebyrregulativ. Alle dei 
andre gebyra innan plan/byggesak/delesak osv blir ikkje endra og vil ligge på 2022 nivå.

Forslag til budsjett for 2023 er oppgjort med eit netto driftsresultat på kr 756 000,- (0,86%), noko 
som er mindre enn det KS tilrår at kommunane skal ha. Kommunedirektøren meiner likevel dette er 
forsvarleg, og me kan ikkje vente betre resultat når situasjonen i Noreg er slik den er. Det er lite 
sannsynleg at framforhandla budsjett i stortinget vil gjere det økonomiske handlingsrommet betre 
for kommunane. Premieavvik og innbetalingar til KLP neste år kan også endra seg, og her ventar me 
på ei ny oversikt frå KLP seinare i år. 

Vurdering
Kommunebudsjett 2023 og økonomiplan 2023 – 2026 er sakshandsama både i utvida 
leiargruppe, personalleiargruppa og med hovudtillitsvalde. Framlegget vert sendt ut til alle 
folkevalde, verneombod, hovudtillitsvalde og einingsleiarar, samt vert lagt ut på heimesidene til 
kommunen. Kommunebudsjettet og økonomiplanen vert sendt på høyring/uttale til eldreråd, 
arbeidsmiljøutval og ungdomsråd, og handsama der før saka kjem til handsaming i kommunestyret. 

Kommunedirektøren meiner på bakgrunn av dette at kommunebudsjett 2023 og økonomiplan 2023 
– 2026 er så godt opplyst som mogeleg og dermed klar til politisk handsaming.

Folkehelse: Godt ivareteke
Miljø: Godt ivareteke
Økonomi: Stramt men forsvarleg

Konklusjon
Rådmannen rår til at kommunebudsjett 2023 og økonomiplan 2023-2026 vert vedteke slik det ligg 
føre.

Forslag til vedtak:
Kommunebudsjett 2023 og økonomiplan 2023-2026 vert vedteke slik det ligg føre



Eldrerådet - 010/22

ELD - behandling:
-Positivt at Helsetunet er omtalt i budsjettet.
-Ombygging av Hjartebanken - Eldrerådet ber om at ved ombygging at kommunale bygg,  at det vert 
tatt særleg omsyn til universell utfortming. 
-Den Kulturelle spaserstokken er eit viktig kulturtilbod for eldre. 

ELD - vedtak:
Kommunebudsjett 2023 og økonomiplan 2023-2026 vert vedteke slik det ligg føre med dei endringar 
og kommentarar som Eldrerådet har lagt inn. 
Samrøystes vedteke. 

